
U februaru 2023. smo  započeli sa radom na pro-

jektu u čijem  fokusu je pomoć ljudima u pružanju 

praktičnih rješenja za smanjenje troškova struje i 

gasa, kao i savjeta kako da dom učine energetski 

efikasnijim.  

Na ovom projektu radimo u saradnji sa Marches 

Energy Agency, Citizens Advice i Sahahra. U 

sklopu projekta biće  obezbijeđene edukacije za 

zaposlene i volontere kako bi mogli efikasno pružati 

korisne savjete klijentima. Takođe, predviđeno je da 

se jednom mjesečno u BH Udruženju odvijaju 

savjetodavni sastanci sa savjetnicima iz MEA, a 

klijenti će moći dobiti termin unaprijed. U hitnim 

slučajevima, bićemo u mogućnosti ponuditi pakete 

pomoći za ljude koji imaju hladne domove. Takođe, 

predviđene su i kućne posjete u sklopu ovog pro-

jekta. 

Trenutno je projekat još  uvijek u početnoj fazi, te 

ćemo nakon profesionalne obuke zaposlenih i vo-

lontera započeti sa konkretnim radom.    

NOVI PROJEKAT ZA TOPLIJI DERBY I DERBYSHIRE 

WARM WELCOME VAUČERI 

Od polovine januara, BH Udruženje Derby je 

registrovano u Derby City Council kao pouzdani 

referer za šemu energetske podrške svima onima 

koji nam se obraćaju za pomoć. U biti, radnici 

Udruženja vas mogu referisati za jednokratnu 

pomoć u obliku vaučera koji se može iskoristiti kao 

nadopuna za struju ili gas, ili razmijeniti za gotovinu 

u slučaju da struju plaćate mjesečno. Iznos vaučera 

je £49 za osobu koja živi sama, £49 za dvije osobe 

ili partnere i £60 za ona domaćinstva u kojem živi 

jedno ili više djece ispod 18 godina. Da bi bili 

referisani, potrebno je da kontaktirate nekog od 

radnika Udruženja i zakažete termin. Od podataka 

je potrebno da imate sljedeće; adresu, nacionalni 

broj osobe ili oba partnera, e-mail adresu, broj 

telefona, datum ređenja djece ispod 18 godina i ime 

kompanije sa kim ste u ugovoru za gas ili struju. 

Napominjemo, vaučer je jednokratan i može se 

iskoristiti samo jedan po domaćinstvu. Ova šema 

energetske podrške traje do kraja marta. 

PROJEKAT  

“NEISPRIČANE PRIČE” 

„Untold Stories“ (prev. 

Neispričane priče) je 

projekat na kojem smo 

započeli sa radom u novoj 

godini i to u saradnji sa 

Artcore i Sahahra.  

Cilj projekta je da kroz 

umjetnost pomognemo ljudi-

ma da podijele svoja trau-

matična životna iskustva i 

sve ono što im predstavlja 

prepreku za normalno 

funkcionisanje u sva-

kodnevnom životu.  

U četvrtak, 16. februara u 

bosanskom centru zapo-

činjemo sa umjetničkim radi-

onicama, te pozivamo sve 

zainteresovane da nam se 

pridruže. 

Predviđeno je da se održi 

deset radionica u 

bosanskom centru tokom 

ove godine, a radionice će 

voditi umjetnici iz Artcore 

Udruženja.  

Za početak, radionice će se 

održavati svakog četvrtka 

od 2 do 4 sata, i to u peri-

odu od februara do marta. 

Za kraj projekta je 

predviđeno da se radovi sa 

radionica izlože u Artcore 

galeriji koja se nalazi u cen-

tru grada Derby-a. 

Krajem 2022.godine 

smo odlučili inovirati 

postojeći vebsajt ud-

ruženja. 

Za ovaj posao je za-

dužen tim iz Design-

core organizacije, a 

nadamo se da će 

novi vebsajt uskoro 

biti dostupan svima.  

Od ove godine 

želimo da se više 

fokusiramo na ob-

javljivanje aktivnosti u 

Centru na našim 

onlajn platformama 

kako bi sve potrebne 

informacije bile lako 

dostupne i pregledne 

svima. 

Očekujemo da će na 

ovom vebsajtu 

korisnici imati priliku 

da lakše saznaju o 

aktivnostima i projek-

tima koji se odvijaju u 

Centru, kao i da se 

pridruže onlajn bil-

tenu za najaktuelnije 

događaje. 

  

OBUKE U CENTRU 

U sklopu Community 

Health Educators 

projekta koji je 

fundiran od strane 

Tudor Trust, u 

bosanskom centru je 

održano nekoliko 

obuka za zaposlene i volontere. Učestvovali su i svi 

oni koji su bili zainteresovani da preuzmu ulogu 

zdravstvnog edukatora u lokalnoj zajednici. Prva 

obuka je bila fokusirana na uzroke raka, a održali 

su je stručnjaci iz Cancer Research UK. Imali smo 

odličan odziv, te su svi naši zdravstveni edukatori 

stekli nova znanja. Sljedeći trening je obuhvatio di-

jabetes i srčane bolesti. Nakon toga smo prisustvo-

vali i treningu o 

moždanom udaru i 

respiratornim 

bolestima. Ove 

obuke su bile or-

ganizovane od 

strane Ashfield 

Healthcare Training. Nakon ovih  pet edukacija, pri-

sustvovali smo još jednoj edukaciji o dijabetesu, a 

koja je bila održana od strane Diabetes UK, na lo-

kaciji Sahahra organizacije. Cilj ovih edukacija je da 

osposobimo zdravstvene edukatore da adekvatno 

prenose pouzdane informacije i vode diskusije o 

specifičnim zdravstvenim problemima u svojim lo-

kalnim zajednicama. 

USKORO NOVI 

VEBSAJT 

U četvrtak, 26. januara obilježili smo Dan Sjećanja 

na Žrtve Holokausta u BH Centru. Ovo je ujedno i 

dan kojim se želi podsjetiti na sve žrtve nacističkih 

režima tokom Drugog Svjetskog rata kao i onih 

genocida koji su se desili prije i poslije, uključujući i 

onaj koji se desio u julu 1995. godine u Srebrenici. 

Ovogodišnja tema je bila “Ordinary People” (prev. 

Obični ljudi). 

“Obični ljudi su učestvovali u pucnjavi. Obični ljudi 

su bili svjedoci. Nažalost, većina običnih ljudi je 

ćutala. I obični ljudi snose odgovornost. Srećom, 

bilo je i običnih muškaraca i žena koji su bili 

spremni da se suprotstave mržnji. Obični muškarci i 

žene koji su često pokazivali izuzetnu hrabrost. 

Holokaust i genocidi koji su uslijedili pokazuju da 

obični ljudi imaju izbora. Na svima nama je da 

osiguramo da izbori koje donosimo danas i sutra 

obezbijede svijet bez genocida.” - The Rt Hon Lord 

Eric Pickles, United Kingdom Special Envoy for 

post-Holocaust issues, and Co-Chair, UK 

Holocaust Memorial Foundation.  

Ovom prilikom smo ugostili Lord Lieutenant, Dean 

of Derby, Njegovu Ekselenciju ambasadora Bosne i 

Hercegovine u Ujedinjenom Kraljevstvu Vanju 

Filipović i MP Amandu Solloway. Ostatak dana je 

propraćen gledanjem kratkog videa pod nazivom 

“Sarajevo Safari”, zatim je Ruth recitovala pjesmicu 

posvećenu Havi Tatarević, te je uslijedilo polaganje 

cvijeća na spomenik. Na kraju smo obezbijedili i 

lagana osvježenja za naše goste.  

Tradicionalno, završili smo program u QUAD Cen-

tru, gdje su nekadašnje učenice bosanskohercego-

vačke dopunske škole nastupile ispred udruženja.  

Ovom prilikom se zahvaljujemo svima koji su se 

potrudili da svojim prisustvom uveličaju ovaj dan.  

DAN SJEĆANJA NA ŽRTVE HOLOKAUSTA 

Bosnian Centre Derby 

NEDAVNA KRAĐA  U BOSANSKOM 

CENTRU 

ODRŽANA GENERALNA SKUPŠTINA 

U decembru 2022. godine, održali smo redovnu Generalnu 

Skupštinu na kojoj je prezentovan rad Udruženja u proteklih 

12 mjeseci.  

Nedžad Salkić, Executive Operations Manager, je govorio o 

projektima, finansijama i statističkim podacima, dok je Ale-

ksandra Kovačić, Outreach Support Officer, govorila o 

dešavanjima, edukacijama i radionicama koje smo organi-

zovali u sklopu naših projekata.  

Od prijašnjih 12 članova odbora, 7 je odlučilo nastaviti sa ra-

dom i narednih 12 mjeseci, a primili smo i 4 nominacije za 

nove članove. Sada imamo 11 članova odbora. Nermina 

Webster, predsjednica odbora, je, uz saglasnost prisutnih, 

odlučila ostati na toj poziji, te joj se ovom prilikom zahvaljuje-

mo što će nastaviti podržavati naš rad.  

Skup su uveličali i naši dragi gosti iz Birminghama. Anes 

Cerić, menadžer BH UK Networka, se obratio prisutnima sa 

čestitkama za još jednu godinu uspješnog rada, te čestitkama 

Feridu za njegov dugogodišnji rad. U ime BH UK Networka, 

Anes i Mirza su Feridu uručili prekrasnu sliku umjetnice Emire 

Ramić.  

Ovom prilikom se zahvaljujemo svima koji su bili u prilici 

uveličati ovaj skup, te želimo dobrodošlicu novim članovima 

odbora. 

Obavještavamo čitaoce i korisnike naših usluga 
da se u bosanskom centru prvog januara 2023. 
godine tokom noći nažalost odvila provala i 
krađa kancelarijskih uređaja. Odneseno je de-
vet laptopa, dvije kamere i projektor, te je u pot-
punosti oštećen prozor. 
Sve informacije su proslijeđene policiji i osig-
uravajućoj kući. 


